
CONCEJALÍA
DE MEDIOAMBIENTE

Bases da Campaña de Reciclaxe:
“San Juan: Espíritu Sostible”

Primeira: A Concellaría de Medio Ambiente do Concello da Coruña, co apoio do grupo turístico español Globalia Corporación Empresarial S.A. (Inscrita no 
Rexistro Mercantil de Mallorca, ao tomo 1.472, libro 0, folio 82, sección 8, folla PM-26677, Inscrición 1ª. Globalia Corporación Empresarial S.A - CIF: 
A-07835077 Estrada Areal- Llucmajor km 21.5 - 07620 Llucmajor - España), a través da súa compañía aérea “Air Europa”, organiza a campaña denominada 
"San Juan: Espírito Sostible" nos areais das praias de Riazor e Orzán con motivo da festividade das Cacharelas de San Juan de gran tradición e interese 
turístico e que se rexerá polas bases que se describen a continuación.
Dita Campaña inclúe a realización dun sorteo, de cuxa organización é responsable exclusivo o Concello da Coruña, polo que lle corresponde a éste a 
elaboración e aprobación das presentes bases e o desenvolvemento da campaña e sorteo posterior, quedando a entidade empresarial Globalia eximida de 
calquera responsabilidade ao respecto. A responsabilidade de Globalia queda limitada exclusivamente á realización dos trámites de reserva dos vóos 
obxecto do premio, nas condicións establecidas e a favor de quenes o Concello da Coruña designe como ganadores do sorteo.
Segunda: "San Juan: Espírito Sostible" busca promover unha noite de San Juan máis sostible, máis cívica e máis limpa, fomentando a reciclaxe e a 
recollida de residuos dos areais, evitando o seu abandono nas praias. Esta campaña enmárcase nas accións de educación ambiental levadas a cabo dende 
a Concellaría de Medio Ambiente co fin de fomentar hábitos de comportamento máis sostibles e, especialmente, en todos os eventos festivos que se 
celebren na cidade.
Esta campaña estará identificada visiblemente por sete colectores verdes de 6 m3 caracterizados cos logotipos do Concello e máis o de Air Europa, así 
como co lema da campaña e contarán coa presenza de monitores ambientais. Así mesmo, cada colector poderá ser identificado dende puntos afastados 
debido a unha bandeirola identificativa con idénticos contidos visuais.
Terceira: A participación na campaña e no sorteo inherente á mesma efectúase depositando nos colectores verdes os residuos que se xeren, obtendo por 
iso un boleto numerado por cada viaxe que se realice a calquera dos sete colectores situados na calzada do Paseo Marítimo da Coruña.
Obtense, polo tanto, un boleto por cada depósito efectuado dunha ou máis bolsas de desperdicios xerados na festa das cacharelas que se celebra nos 
areais de Riazor e Orzán.
Todos os boletos entregados entrarán no sorteo de quince viaxes patrocinadas pola compañía aérea Air Europa a diversos destinos nacionais e internacio-
nais descritos na cláusula décimo segunda.
Cuarta: Os colectores de residuos estarán situados ao longo da calzada do Paseo marítimo da Coruña, nas seguintes localizacións:
 1. Á altura do hotel María Pita
 2. Á altura da rúa do Sol.
 3. Á altura do ambulatorio San Xosé.
 4. Á altura da Coiraza.
 5. Á altura do hotel Riazor.
 6. Nas inmediacións do posto de Salvamento de Riazor.
 7. Á altura do colexio Esclavas.
En cada un destes colectores estarán presentes monitores ambientais que serán os encargados da recepción das bolsas de residuos e da entrega dos 
boletos numerados.
Quinta: A campaña "San Juan: Espírito Sostible desenvolverase na cidade da Coruña durante a noite de San Juan, en concreto, durante a franxa horaria 
comprendida entre as 00:00 e as 04:30 horas do 24 de xuño de 2013.
Sexta: A participación na campaña e posterior sorteo o sorteo está aberta a calquera persoa, sen restricións de idade, nin requisitos previos. Os menores 
deberán estar acompañados polo seu titor legal ou contar co seu consentimento formal para poder participar nesta. A participación na campaña supón a 
aceptación incondicional das presentes bases.
Sétima: Os boletos numerados non terán carácter nominativo. O número máximo de boletos a repartir será de 50.000, agrupados en 500 talonarios de 100 
boletos cada un. Cada boleto constará da súa correspondente matriz que é a que servirá para o sorteo posterior.
Oitava: O sorteo celebrarase ante o Secretario Xeral da Corporación, ou persoa en quen delegue, en acto publico, o día 24 de xuño de 2013, ás 20.00 
horas, no denominado "San Juan pequeniño" que se celebrará na praza de María Pita. O acto público contará coa presenza do Sr. D. Enrique Luis de 
Salvador Sánchez, Concelleiro de Medio Ambiente e Sanidade, do Concello da Coruña, ou persoa en quen delegue.
Novena: O sorteo efectuarase da forma seguinte:
 - Ao finalizar a campaña, ás 4.30 horas do día 24 de xuño, os monitores ambientais entregarán a un coordinador ambiental as matrices dos 
boletos repartidos.
 - As matrices serán entregadas polo devandito coordinador a un policía local destinado no posto de mando situado na coiraza do Orzán, que 
asinará acta de recepción destas. Procederase ao pechado e selado dos sobres ou caixas que conteñan as matrices. A partir dese momento iníciase a 
cadea de custodia que deberá documentarse debidamente nas correspondentes actas ata a súa entrega, no momento previo ao sorteo, ao Secretario da 
Corporación ou persoa en quen delegue.
 - O día 24 o Secretario da Corporación ou persoa en quen delegue comprobará e autenticará que as matrices son introducidas nunha ou varias 
urnas para proceder ao correspondente sorteo.
 - Ás 20.00 horas do día 24 de xuño, en acto público na Praza de María Pita, escollerase entre o público a un neno e unha nena, mans inocentes, 
que extraerán, un a un, 50 números ao azar dunha ou varias urnas que conterá as matrices de todos os boletos repartidos

 - Os primeiros 15 boletos extraidos serán considerados gañadores dos premios descritos na cláusula décimo segunda. Os seguintes 35 boletos 
pasarán a formar parte dunha lista de espera provisional, con preferencia por orde de extracción. Os números incluídos nesta lista de espera terán opción a 
premio, só no caso de que non se repartan todos os premios entre os 15 primeiros gañadores.
Décima: Os números dos 15 boletos gañadores e dos 35 da lista de espera daranse a coñecer in situ, o día do sorteo e tamén se publicarán nas webs 
www.corunaespiritudefuego.com: www.coruna.es/medioambiente; así mesmo, pode obterse información chamando ao teléfono 010.
Undécima: Os titulares dos boletos, tanto os 15 gañadores coma os 35 da lista de espera, dispoñen dun prazo dun mes dende o día de celebración do 
sorteo para a súa identificación. Para iso deberán acudir ás oficinas da Concellaría de Medio sitas na Casa da Auga, 5ª planta (Rúa Manuel Murguía) onde, 
logo de comprobación do boleto, tomarán nome dos datos persoais, teléfono, dirección e, no seu caso, correo electrónico da persoa agraciada.
Unha vez finalizado o prazo do mes, as quince primeiras persoas que acudisen pola orde de preferencia que resultase do sorteo serán as finalmente 
premiadas.
Dende a Concellaría de Medio Ambiente e Sanidade, notificarase telefonicamente aos quince gañadores, e os seus nomes publicaranse a través dos 
medios sinalados na cláusula décima. Así mesmo, dende a Concellaría de Medio Ambiente e Sanidade remitirase a lista de nomes, así como a súa orde de 
preferencia, ao Consorcio Municipal de Turismo que será o encargado de tramitar con Air Europa as reservas conforme ao disposto na cláusula seguinte.
As quince persoas que resulten finalmente premiadas, otorgan o seu consentimento ao Concello da Coruña para que éste comunique os seus datos a Air 
Europa, co fin de que ésta poida realizar os trámites de reserva das viaxes obxecto do premio.
Duodécima: Os premios destinados a esta campaña, de acordo coa orde de prelación que resultase do sorteo, consisten en 15 voos de ida e volta para 
dúas persoas cada un da compañía AIR EUROPA pertencente aos seguintes   
 - O primeiro premio obterá un voo para dúas persoas con destino a Ámsterdam
 - O segundo premio obterá un voo para dúas persoas con destino a Roma
 - O terceiro premio obterá un voo para dúas persoas con destino a Bruxelas
 - O cuarto e quinto premio obterán, cada un, un voo para dúas persoas con destino a Mallorca
 - O sexto e o sétimo premio obterán, cada un, un voo para dúas persoas, con destino a Tenerife
 - Dende o oitavo premio ata o décimo quinto obterán, cada un, un voo para dúas persoas a Madrid.
Non están incluidos nos premios as taxas de aeroporto. Prazas suxeitas a disponibilidade no momento de realizarse a reserva. Rexen para a reserva e as 
condicións da viaxe as xerais da compañía Air Europa.
As quince persoas premiadas, deberán acudir ás oficinas do Consorcio Municipal de Turismo, sitas na Rúa Sol, s/n (edificio Sol), 15003 A Coruña, ou ben 
chamar ao teléfono do mesmo 981-184344 para realizar as súas reservas.
A validez dos premios finaliza o 31 de decembro de 2013. Non obstante, os premios obtidos non poderán ser utilizados nas seguintes datas: do 1 xullo ao 31 
de agosto; Ponte do Piar (do 11 ao 13 de outubro); Ponte de todos os Santos (do 31 de outubro ao 3 de novembro); Ponte da Constitución (do 5 de 
decembro ao 9 de decembro), así como do 20 ao 31 de decembro.
A reserva poderase realizar ata 2 días antes da data de saída do voo e poderanse realizar cambios coa mesma antelación.
Décimo terceira: Las presentes bases reguladoras da campaña "San Juan: Espiritu Sostenible" foron aprobadas polo Sr.Concejal Delegado de Medio, por 
proposta da Xefatura de Servizo de Medio, correspondendo á Concellaría a interpretación destas e a resolución de cantas cuestións poidan derivarse da súa 
execución.
Décimo cuarta: A publicidade das presentes bases e de cantas actuacións se deriven desta convocatoriase efectuarase, conforme ao sinalado na cláusula 
décima destas, nas webs www.corunaespiritudefuego.com e www.coruna.es/medioambiente, sen prexuízo da publicidade que poida efectuarse nos medios 
de comunicación locais.

A Coruña, a 17 de xuño de 2013

Enrique Luis de Salvador Sánchez
Concelleiro delegado de Medio Ambiente e Sanidade

Décimo terceira: Las presentes bases reguladoras da campaña "San Juan: Espiritu Sostenible" foron aprobadas polo Sr.Concejal Delegado de Medio, por 

